
Ofishin Jakadancin Amirka Ya Bayar da Tallafin Dolar Amirka
221,902 Ga Kungiyoyin Al’'ummar Nijeriya

Ofishin Jakadancin Kasar Amirka, ya bayar da tallafin dolar Amirka dubu 221, da
902, bisa ga bukatun Shirin Karamin Bayar da Tallafi na Jakada. Ayyuka 27 ne,
wadanda suke a jihohin Nijeriya 14, za a gudanar da wadannan kudaden.
Wadannan ayyukan, za su taimaka wajen inganta bayar da ilmi da kiwon lafiya, ga
Kananan yara da al’ummar da ba su da galihu. Wadansu da ga cikin ayyukan, sun
hada da gini, da gyara-gyaren makarantun firamare, da wuraren shan magunguna,
na yankunan karkara, da haKawa, da kuma sake farfado da rijiyoyin burtsatse, a
dukan fadin Nijeriya. Kudaden, za su kuma amfani marayu, da Kananan yara
marasa galihu, kazalika da dimbin al’'ummar dake dauke da Kwayoyin cutar
Kanjamau, HIV/AIDS, ta hanyar saukaka biyan bukatunsu, na tattalin arziki, da
samar da abinci mai gina jiki, da kuma tsabata.

An shirya tallafin ne, domin taimaka wa al’'umma, ta hanyar bunkasa Kananan
ayyuka, kai-tsaye, na kyautata rayuwa, a yankunan karkara. Manufar Gwamnatin
Kasar Amirka, ga bayar da wannan tallafi, shi ne domin tallafa wa Kwararan
hanyoyin cin gajiya da kuma hanzarta aiwatar da harkoki. MaKasudi kuma, shi ne a
“taimaka wa mutanen, domin su taimaka wa kawunansu,” da taimaka wa kowane
aiki, ciki har da manyan harkokin da suka shafi al’'umma, da nufin samun nasara da
kuma dorewa.

Akwai dukan bayanai game da irin wannan tallafin, na musamman, a shafin yanar-
gizon Ofishin Jakadancin Kasar Amirka, dake Birnin Abuja, da ma sauran
shafukan sada zumunta.

